
YOSHLARNI IJTIMOIY-
PEDAGOGIK 

HAMKORLIKDA TARBIYALASH 
TENDENSIYALARI

Abirova Umida Nazarovna
“Oriental”Universiteti “Uzluksiz taʼlim pedagogikasi”

kafedrasi o‘qituvchisi

Annotatsiya: Mazkur maqolada Yangi O‘zbekistonda yoshlarni tarbiyalashda oila, mahalla va taʼlim muassasalari o‘rta-
sidagi ijtimoiy-pedagogik hamkorlik masalasi xorijiy mamlakatlar tajribalari bilan qiyosiy-tahliliy asosda o‘rganilgan. Shu-
ningdek, O‘zbekiston Respublikasida yoshlar taʼlim-tarbiyasi, ularning maʼnaviy-axloqiy fazilatlarini rivojlantirish borasida 
salmoqli hissa qo‘shgan olimlarimizning ilmiy-tadqiqot ishlari tahlil qilingan. Oila, mahalla va taʼlim muassasalari o‘rtasidagi 
ijtimoiy-pedagogik hamkorlikni takomillashtirish yo‘llari, tajriba-sinov ishlari natijalari, tashkil etilgan seminar- trening lar, 
takliflar, tavsiyalar va xulosalar yoritilgan.

Kalit so‘zlar: shaxs, taʼlim, tarbiya, oila, mahalla, taʼlim muassasasi, ijtimoiy, maʼnaviyat, maʼrifat, hamkorlik, faoliyat, 
qobiliyat, intizom, jasorat.
Abstract: This article explores the socio-pedagogical cooperation between families, communities, and educational insti-
tutions in the upbringing of youth in New Uzbekistan. A comparative-analytical study is conducted with international prac-
tices, alongside the scientific research contributions of national scholars who have significantly impacted the moral and 
educational development of youth in the Republic of Uzbekistan. The article outlines ways to improve socio-pedagogical 
collaboration, results of pilot studies, organized seminars and training sessions, as well as relevant suggestions, recom-
mendations, and conclusions.

Key words: person, education, upbringing, family, community, educational institution, social, spirituality, enlightenment, 
cooperation, activity, ability, discipline.
Аннотация: В статье рассматриваются вопросы социально-педагогического сотрудничества семьи, махалли и 
образовательных учреждений в воспитании молодежи Нового Узбекистана. Проведен сравнительно-аналитиче-
ский анализ с опытом зарубежных стран, а также исследована научно-исследовательская деятельность наших 
ученых, внесших значительный вклад в развитие духовно-нравственных качеств молодежи Республики Узбеки-
стан. Освещены пути совершенствования социально-педагогического сотрудничества семьи, махалли и обра-
зовательных учреждений, результаты экспериментально-практических работ, организованных семинаров и тре-
нингов, а также предложены рекомендации и выводы.

Ключевые слова: личность, образование, воспитание, семья, махалля, образовательное учреждение, соци-
альное, духовность, просвещение, сотрудничество, активность, способности, дисциплина.

KIRISH
Shiddatli globallashuv davrida Yangi O‘zbekistonda bugungi kunda barcha sohalarda ulkan islohotlar 

olib borilmoqda. Olib borilayotgan islohotlarning bosh omili inson, inson manfaatlari uchun xizmat qiladi. 
Shu jumladan, taʼlim–tarbiya sohasida ham tub islohotlar amalga oshirilmoqda. Shu bois dunyo mamlakat-
lari tomonidan Yangi O‘zbekistonda yoshlarning aqliy, maʼnaviy-maʼrifiy va jismoniy kamoloti, ularning zamon 
talablariga mos bilim olishlari, kasb-hunar egallashlari, iqtidori va qobiliyatlarini namoyon qilishi hamda yanada 
rivojlantirishi uchun yaratilgan imkoniyatlar ko‘lami kengaytirilmoqda.

Yurtboshimiz Shavkat Mirziyoyevning zamonaviy davlatchiligimiz tarixida taraqqiyparvar o‘zgarishlar 
yaratayotgan Oliy Majlisga Murojaatnomalarida ilgari surilgan innovatsion g‘oyalar mamlakatimizda barkamol 
avlodni tarbiyalashda oila, mahalla va taʼlim muassasalari hamkorligini takomillashtirishda muhim ahamiyatga 
ega bo‘ldi. Yoshlarni milliy va zamonaviy ruhda hamkorlikda tarbiyalab, ularga innovatsion g‘oyalarni singdi-
rish – bugungi kunning talabi hisoblanadi. O‘sib kelayotgan yosh avlodni har tomonlama sog‘lom va barkamol 
etib tarbiyalash borasidagi ishlarimizni yangi bosqichga ko‘tarish maqsadida “Yoshlarga oid davlat siyosati 
to‘g‘risida”gi Qonun yangi tahrirda qabul qilindi. Shu asnoda yangicha yondoshuvlar hayotga faol joriy etil-

moqda [1]. Ilmiy tadqiqotimiz obyekti xususiyatlaridan kelib chiqib, oila, mahalla va taʼlim muassasalari ijtimoiy–
pedagogik hamkorligida maʼnaviy-maʼrifiy ishlarning samaradorligini oshirish jarayoni hamda bu jarayonning 
mazmuni, shakli va uslublari ilmiy tadqiqotlarda qay darajada aks etgani muhim ahamiyatga ega. Shu bois 
tadqiq qilinayotgan muammoni asoslash va uning ilmiy yechimini topish maqsadida taʼlim-tarbiya jarayonida 
oila, mahalla va taʼlim muassasalari ijtimoiy hamkorligida maʼnaviy-maʼrifiy ishlarning pedagogik xususiyatlari 
va jihatlarini ajratib olib tahlil qildik. Avvalo, bu yo‘nalishda amalga oshirilgan ilmiy tadqiqotlar, adabiyotlar, 
ularning bajarilishi va amalga oshirilishidan kelib chiqqan holda tahlil olib borildi. Bugungi kunda barkamol avlod 
tarbiyasi – oila, mahalla va taʼlim muassasalarining ijtimoiy, maʼnaviy-maʼrifiy hamkorligining bosh, ustuvor 
masalasi hisoblanadi.

Mahalla, oila, taʼlim muassasalari – o‘zbek xalqining buyuk maʼnaviy kashfiyotlaridan biridir. Yangi 
O‘zbekis  ton milliy tiklanishdan milliy yuksalish sari barq urib yashnayotgan, islohotlar avj olayotgan hozirgi 
paytda ushbu ijtimoiy-pedagogik institutlarning hamkorligi hal qiluvchi ahamiyatga ega. Chunki milliy yuksalish, 
davlatchiligimiz taqdiri va uning rivojlanishi sog‘lom avlodlarni yuksak maʼnaviyatli insonlar qilib yetishtirish 
vazifasini qanchalik muvaffaqiyat bilan bajarishimizga bog‘liq bo‘lib turibdi. Xalqimiz tarixiga nazar tashlaydigan 
bo‘lsak, eng qimmatli anʼanalar – halollik, rostgo‘ylik, or-nomus, sharmu hayo, mehru oqibat, mehnatsevarlik 
kabi barcha insoniy fazilatlar avvalo oilada, mahalla va maktab-madrasalarda shakllangan. Bugungi kunda 
ushbu masʼuliyat taʼlim muassasalariga yuklangan bo‘lsa-da, maktab oila va mahalla bilan bog‘lanmay turib, 
maʼnaviy tarbiya sohasidagi butun ishlarni muvaffaqiyatli bajara olmaydi. Bu holat maktab va ota-onalar zimma-
siga jiddiy masʼuliyat yuklaydi, tarbiya sohasidagi ishlarda mustahkam hamkorlik o‘rnatishni taqozo qiladi.

O‘zbekiston Respublikasi Vazirlar Mahkamasining 2012-yil 19-iyundagi 175-sonli “Barkamol avlodni tarbi-
yalashda oila instituti va fuqarolarning o‘zini o‘zi boshqarish organlarining taʼlim muassasalari bilan o‘zaro 
hamkorligini yanada rivojlantirish chora-tadbirlari to‘g‘risida”gi Qarori qabul qilindi. Oila, mahalla va taʼlim 
muassasalari hamkorligini kuchaytirishdan ko‘zlangan asosiy maqsad – har tomonlama rivojlangan avlodni 
tarbiyalashda oilalar, ota-onalar va fuqarolarning o‘zini o‘zi boshqarish organlarining taʼlim muassasalari bilan 
hamkorlikda olib boradigan faoliyatini tizimli yo‘lga qo‘yish etib belgilandi. Biroq davlatimiz tomonidan yarati-
layotgan imkoniyatlar va sohani takomillashtirishga qaratilgan farmon, qaror va chora-tadbirlariga qaramasdan, 
oila, mahalla va taʼlim muassasalari hamkorligidagi kamchiliklar uzoq yillar davomida kun tartibidan tushmay 
keldi.

MAVZUGA OID ADABIYOTLAR SHARHI
Pedagogika fanlari doktori, professor M. Quronov ilmiy rahbarligidagi ishchi guruh tomonidan “Uzluksiz 

maʼnaviy tarbiya konsepsiyasi” ishlab chiqildi. Konsepsiyaning eksperimental sinovlari Toshkent shahri, 
Namangan va Samarqand viloyatlari tuman va shaharlarida sinovdan o‘tkazildi. 2019- yil 31- dekabr kuni 
O‘zbekiston Respublikasi Vazirlar Mahkamasining 1059- sonli “Uzluksiz maʼnaviy tarbiya konsepsiyasini 
tasdiqlash va uni amalga oshirish chora-tadbirlari to‘g‘risida”gi qarori qabul qilindi [3,1]. Tadqiqotimizning mazkur 
moddasi doirasida biz yuqoridagi huquqiy-meʼyoriy, ilmiy-uslubiy, konseptual asoslarga tayandik. Yaʼni kollej-
larda amalga oshiriladigan maʼnaviy-maʼrifiy ishlarni tashkil qilishda mahalla va oila hamkorligida quyidagilarga 
asoslanildi: hamkorlik jarayoni ishtirokchilari harakatlarining ish birligi; tarbiyalanuvchiga hurmat va talabning 
uyg‘unligi; hamkorlik jarayoni subyektlarining teng huquqliligi va yuksak masʼuliyati; faoliyat jarayonida millat va 
davlat manfaatlari ustuvorligi; hamkorlikning ilmiy asoslanganligi tamoyillaridan kelib chiqildi.

Konsepsiyada mahalla, maktab va oilalarning tarbiyaviy hamkorligi bolalarning jismoniy, maʼnaviy va ijtimoiy 
shakllanishini taʼminlash, ularning ilk iqtidori, qiziqishi va aqliy imkoniyatlarini aniqlash, o‘z hatti-harakatlariga 
javobgarlik hissini tarbiyalash, bo‘sh vaqtini to‘g‘ri tashkil qilishni o‘rgatish, atrof-muhitga ongli munosabatda 
bo‘lish, do‘stlik, baynalmilallik, vatanparvarlik hislatlarini shakllantirishga qaratilishi ko‘zda tutilgan. Biz uchun 
mazkur konsepsiyaning maʼnaviy-maʼrifiy jihati, o‘quvchilar maʼnaviy madaniyatini tarbiyalashdagi roli birla-
mchi ahamiyatga ega. Konsepsiyani shu nuqtai nazardan tahlil qilgach, mahalla, maktab va oilaning maʼnaviy-
maʼrifiy hamkorligi predmeti aniqlandi. Masalaga pedagogik yondashuv oilaning maktab bilan maʼnaviy-maʼrifiy 
hamkorligini yanada mustahkamlashni, buning uchun esa dastlab Sharq, o‘zbek mahallalari, oilalarida ke  -
chuvchi tarbiyaviy munosabatlarni qiyosiy o‘rganishni taqozo etadi.

Faylasuf olima M. Xolmatova oila va mahallani odamlarning tabiiy, iqtisodiy, huquqiy-maʼnaviy munos-
abatiga asoslangan birlik deb hisoblaydi. Maʼnaviy munosabatlar deyilganda qo‘shnilar, er-xotin, ota-ona va 
bolalar o‘rtasidagi mehr-muhabbat, mehr-shafqat, mehr-oqibat, odob-axloq, taʼlim-tarbiya kabi insoniy tuyg‘ular 
va talablar tushuniladi. Olima insoniyatning uchinchi ming yilligida jiddiy o‘zgarishlar sodir bo‘lganini va buning 
oilaga taʼsiri katta ekanligini taʼkidlaydi [12,35].

TADQIQOT METODOLOGIYASI
O‘zbekiston Respublikasida yoshlarni tarbiyalashda “Oila, mahalla va taʼlim muassasalari” ijtimoiy- 

pedagogik hamkorligini takomillashtirishda kuzatish va ko‘rsatish, savol-javob, og‘zaki bayon, anketa so‘rovi va 
tarbiya texnologiyalaridan foydalanildi.

TAHLIL VA NATIJALAR
Prezident Shavkat Mirziyoyev yoshlar tarbiyasiga, ayniqsa, qizlarni mustaqil oilaviy hayotga tayyorlash 

masalasiga alohida eʼtibor berib, “Oilalarda tibbiy, huquqiy madaniyatni yuksaltirish, kasb-hunar kollejlari, oliy 
o‘quv yurtlarini bitirib chiqayotgan yoshlarimizni, avvalo, qiz bolalarni ish bilan taʼminlash davlat idoralarining 
birinchi galdagi vazifasi bo‘lishi shart” [2, 355]ligini qatʼiy vazifa qilib qo‘ydi. Darhaqiqat, “O‘zbek mahallalarida 
tarbiya o‘zining murakkab, boy maʼnaviy tizimiga ega. Bu tarbiyada gender tamoyili, yaʼni jinsiy xususiyatlarni 
inobatga olish ham namoyon bo‘ladi. Yaʼni o‘g‘il bolaga bo‘lajak uy egasi, urug‘-avlod davomchisi va merosxo‘r, 
qiz bolaga esa yigitning yo‘ldoshi, bo‘lajak ona, uy bekasi deb qaralgan” [13, 89]. O‘g‘il bolalar tarbiyasida xususi-
yatlar sal boshqacha bo‘lib, bola 1–6 yoshgacha davrda – hokim, otasi – tobe; 7–17 yoshda ota – hokim, o‘g‘il 
– tobe; 18 yoshdan so‘ng esa ota bolaga do‘st va hamkor bo‘lishi kerak deb hisoblangan [14, 46].

Konsepsiyani amalga oshirish Dasturining 49-bandida “O‘g‘il bolalarda ona Vatanga muhabbat, milliy 
g‘oyaga sadoqat, mardlik, jasorat, fidoyilik, halollik, rostgo‘ylik, hojatbarorlik, vijdonlilik, vazminlik, yigitlik g‘ururi, 
or-nomus, mehr-oqibatlilik kabi fazilatlar, tadbirkorlik va oilaparvarlik malakalarini shakllantirishga qaratilgan 
treninglar dasturlarini ishlab chiqish va amalga oshirish” belgilangan. Dasturning 50-bandida esa “Qiz bolalarda 
ona Vatanga muhabbat, milliy g‘oyaga sadoqat, mehnatsevarlik, jonkuyarlik, oilaparvarlik, ibo, hayo, nafosat, 
did-farosat, qanoat, vafodorlik, mehribonlik, rahmdillik, kamtarlik, ziyraklik, mehmondo‘stlik, bolajonlik, muro-
salilik, orastalik, saranjomlik, xushmuomalalik, pazandalik malakalarini shakllantirishga qaratilgan treninglar 
dasturlarini ishlab chiqish va amalga oshirish” belgilangan [3, 1].

Bunda professional ta’lim tizimi pedagoglarining zimmasiga yuklatilgan vazifalardan biri – mahalla va 
o‘smirlarning ota-onalari bilan doimiy aloqa o‘rnatish, ularning turmush sharoiti, oilaviy maʼnaviy muhiti bilan 
tanisha borish, o‘quvchi shaxsini, mahalla va oilalar maʼnaviyatini o‘rganish va takomillashtirishda ijtimoiy- 
pedagogik hamkorlikni amalga oshirishdan iborat. Ushbu hamkorlik bir tomondan o‘smirlarning uyda, kollejda, 
ko‘chada, mahalla-ko‘yda, jamoat joylarida o‘zini tutishi to‘g‘risidagi pedagogik maʼlumotlarni ayirboshlashga, 
ikkinchi tomondan esa guruh rahbari, mahalla faollari hamda ota-onaning bevosita ijtimoiy-pedagogik muloqot-
lariga sharoit yaratadi.

XULOSA VA TAKLIFLAR
Xulosa qilib aytganda, tarbiya – shaxsda muayyan jismoniy, ruhiy, axloqiy, maʼnaviy sifatlarni shakllanti-

rishga qaratilgan amaliy pedagogik jarayon; insonning jamiyatda yashashi uchun zarur bo‘lgan hissiyotlarga 
ega bo‘lishini taʼminlash yo‘lida ko‘riladigan chora-tadbirlar yig‘indisidir. Demak, tarbiya ijtimoiy hamkorlik 
asosida amalga oshadigan hodisa bo‘lib, insonning shaxs bo‘lib shakllanishini taʼminlaydigan eng qadimiy va 
abadiy maʼnaviy qadriyat hisoblanadi.

Yoshlar tarbiyasida “oila, mahalla va taʼlim muassasalari ijtimoiy hamkorligini takomillashtirish”da olib 
borilgan ilmiy tadqiqotlarni o‘rganish hamda bu borada xorijiy mamlakatlarda tashkil etilgan ilmiy markazlar 
faoliyatini o‘rganish muhim ahamiyatga ega. Oila, mahalla va taʼlim muassasalari ijtimoiy hamkorligini tako-
millashtirishda ishchi reja tuzish, rejani uzviylik va izchillik asosida ijroga yo‘naltirish samarali natijadorlikni 
taʼminlaydi.

Takliflar: Ota-onaga taʼsir o‘tkazmoqchi bo‘lsangiz, ularning bolalarini yaxshi ko‘ring. Bolani ota-onasi oldida 
urishmang. Yutuq va kamchiliklarini tahlil qiling. Oilaga bola (o‘quvchi) orqali taʼsir qiling. Ota-ona Sizda nafaqat 
o‘z farzandiga, balki butun sinf jamoasiga muhabbatni ko‘rsin. Har bir oilaning maʼnaviy muhitini o‘rganing. 
Ijobiy yutuqlarni umumlashtirib boring. Ota-onalarga o‘zlarini qanday tutishlari farzand tarbiyasi uchun foydali 
bo‘lishi, bolaning oiladagi o‘rni va mavqei qanday bo‘lishi maʼqulligi to‘g‘risida samimiy, do‘stona maslahatlar 
bera boring.

Foydalanilgan adabiyotlar ro‘yxati:
1. O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi. Xalq so‘zi. // 2017-yil 

23-dekabr, № 258 (6952), 5-bet.
2. Sh. Mirziyoyev. Milliy taraqqiyot yo‘limizni qat’iyat bilan davom ettirib, yangi bosqichga ko‘taramiz. Toshkent: “O‘zbekis-

 ton”, 2017. – 350 bet.
3. O‘zbekiston Respublikasi Vazirlar Mahkamasining 1059-sonli Qarori. “Uzluksiz ma’naviy tarbiya konsepsiyasini tas-

diqlash va uni amalga oshirish chora-tadbirlari to‘g‘risida”. 2019-yil 31-dekabr.

4. Mustaqillik: Izohli ilmiy-ommabop lug‘at. – Toshkent: “Sharq”, 1998. – 320 b., 115-bet.
5. Inomova M. O. Oilada bolalarni ma’naviy-axloqiy tarbiyalashda milliy qadriyatlardan foydalanishning pedagogik aso-

slari: Ped. fanl. dokt. ... diss. – Toshkent, 1998. – 34 bet.
6. H. Umarov, Q. Haydarov, M. Holiqov. Xalq rasm-rusumlari. – Toshkent: G‘. G‘ulom nomidagi Adabiyot va san’at nashri-

yotining Samarqand bo‘limi, 1991. – 8-bet.
7. Alimov U. Fazilatli avlod. – Toshkent: “Muharrir”, 2019. – 42 b.
8. Q. Q. Quronboev. Talabalarning ma’naviy-ijtimoiy faolliklarini rivojlantirishning pedagogik asoslari. – Toshkent, 2000. 

– 4 bet.
9. Mavrulov A. Ma’naviy barkamol inson tarbiyasi. – Toshkent: “O‘zbekiston”, 2008. – 11–12 bet.
10. Quronov M. O‘zbekiston umumta’lim maktablarida milliy tarbiyaning ilmiy-pedagogik asoslari: Ped. fanlari doktori ... 

dissertatsiyasi. – Toshkent, 1998. – 363 b.
11. Ubaydullaeva R., Ata-Mirzaev O., Quronov M. Oila va barkamol avlod tarbiyasi. – Toshkent: “Ijtimoiy fikr”, 2012. – 

114–115 bet.
12. Holmatova M. Oilaviy munosabatlar G‘arb va Sharq timsolida. // Xalq ta’limi, 1997, № 5, 35–39-b.b.
13. Toshpulatova Sh. O‘smir qizlar tarbiyasi samaradorligini oshirishning ijtimoiy-pedagogik masalalari. // “Uzluksiz 

ma’naviy tarbiya Konsepsiyasini amalga oshirishning dolzarb masalalari”. Ilmiy to‘plam. – Toshkent: AnDU, 2020. – 
89-bet.

14. Bo‘riev O., Holiqov D. Turkona an’ana va udumlar – millat ko‘rki. – Toshkent: “Minhoj”, 1998. – 46 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

